
ERBA"KWADRI OHRA
TAL-OPRI TAL-HNIENA

Bit-tieni sett ta' erba’ kwadri li jiccelebraw I-Opri tal-Hniena, minn id l-artist Rabti Manuel Farrugia, li nkixfu fin-Novena
ta’ San Gorg 2022, il-progett tat-tmien pendenti taz-zewq koppletti tal-bibien laterali tal-Bazilika ta’ San Gorg issa hu
komplut. Dan sar f'rabta mal-Progett parrokkjali Fejn hu huk? u I-kwadri thallsu minn diversi benefatturi generuzi tal-
progett. FFdawn il-pagni se nifhmu fil-fond is-simbolizmi li hemm fihom.

L-IMGEWWAH “Kont bil-guh u tmajtuni” (Mt 25:35)

Din il-pittura tiftah is-sett ta’ tmien pitturi minn
& id l-artist Manuel Farrugia li jissimbolizzaw
[-Opri tal-Hniena: is-sebgha tradizzjonali
flimkien mal-opra “Hu hsieb id-dar komuni” li
zied il-Papa Frangisku.

Il-figura ¢entrali tal-pittura hi tfajjel bil-guh.
It-tifel, filwaqt li jhares dirett f'ghajnejn min
ged jara, b’ghajnejh qged jitlob li I-gid jingasam
bejn kull bniedem. L-id fuq l-istonku turi I-bzonn
u d-dritt baziku i kull bniedem mhux biss ikollu
X'jiekol, izda wkoll ikollu ikel tajjeb. L-id ix-xellugija

tidher ged tistenna bil-hniena. Izda fil-verita, skont il-
vizjoni tal-Vangelu hu |-fqir li ged ihenn u jaghmel pjacir
liina, ghaliex permezz tieghu ghandna opportunita naqdu il

Kristu. Hu ghalhekk li ma’' rasu hemm id-dija, ghax kliem Kristu
hu ¢ar: “Kulma ghamiltu mal-izghar fost dawn huti ghamiltuh
mieghi” (Mt 25:40).

ll-figura tal-Knisja
[I-figura tal-lemin li tirrapprezenta I-Knisja hi persuna ghalliema tal-
Kelma ta' Alla. L-identita ta’ din il-persuna mhix importanti, ghax tista’
tkun katekist, missjunarju, genitur, nannu u kull persuna li tghallem b'xi
mod il-Kelma ta’ Alla. F'id din il-persuna hemm il-Bibbja li hi maqsuma bhall-
hobz. Dan ghaliex l-iktar hidma specifika tal-Knisja u ta’ kull mghammed hi
li kollha jwasslu |-Kelma ta’ Alla lill-bniedem. Fl-Iskrittura nsibu lil Kristu jghid
lix-xitan li I-bniedem mhux bis-sempli¢i hobz biss jghix imma b’kull kelma i
tohrog minn fomm Alla (ara Mt 4:4). ll-Knisja ghandha |-missjoni li minbarra li tagbez ghall-fqir u taghtih l-ikel materjali,
taghti lid-dinja I-Ahbar it-tajba. Fil-gsim tal-Kelma ta’ Alla, fit-taghlim, fis-smigh, il-bniedem jimtela bis-sens veru tal-hajja.

ll-figura tas-socjeta

[I-figura tax-xellug tirrapprezenta s-socjeta. Is-soc¢jeta tidher bhala ragel halqu mimli ged jiffanga. Ghajnejh huma
maghlugin ghaliex is-so¢jeta ggib hafna skuzi biex ma tarax lill-imgewwah. San Gwann Grizostmu, difensur kbir tal-
foqgra, jghid: “Li ma tagsamx il-gid tieghek mal-fogra hu serq minghand il-fogra u ged tichdilhom il-mezzi biex jistghu
jghixu; il-gid li ghandna mhux taghna imma taghhom” (Hom. in Lazaro 2,5 : PG 48,992). F'idejn din il-figura hemm id-
deheb li jirrapprezenta I-gid. Is-socjeta ghandha ghazla quddiemha: jew tibqga’ tiffanga u tiehu dak li jmiss lill-fqir, jew
inkella tiftah ghajnejha u tagsam verament dan il-gid. Interessanti li l-artist, filwaqt li ghar-raggi tal-fqir juza deheb veru,
ghad-deheb ta’ jdejn is-socjeta jaghmel biss imitazzjoni, ghaliex dak mhux il-veru gid.

L-GHATXAN “Kont bil-ghatx u sqejtuni” (Mt 25:35)
[I-figura ¢entrali ta’ din il-pittura hi mara ghatxana li tirrapprezenta lill-fqir ghatxan ghal tazza ilma friska. L-ilma jaghti
I-hajja u minghajru tintilef l-energija u I-mewt issir destin cert. Tant persuni fid-dinja huma nieqsa minn access ghal

ilma nadif. Dan hu ssimbolizzat permezz tat-
tazza vojta, tax-xufftejn niexfa u magsuma,

kif ukoll tal-ilbies mahmug. Izda fil-harsa

diretta imma ghajjiena tal-mara, l-artist
ried jesprimi ghatx iktar profond li ghandu
I-bniedem. Fil-fatt, il-figura kollha tal-mara
tesprimi sens ta’ telga u nuqqas ta’ energija.
Dan ghaliex il-bniedem jista’ ma jkun jongsu xejn
b’'mod fiziku izda jkun ‘iddeidra’ f'qalbu. ll-bniedem
ghandu ghatx iktar profond li jista’ jwasslu ghal
mewt interna. ll-bniedem ghandu I-ghatx tal-imhabba
vera. Kull bniedem ghandu bzonn li jhossu mahbub u li
jkollu lil min ihobb. Kull bniedem ghandu I-ghatx li jghix
ghal xi hadd u li xi hadd jghix ghalih.

ll-figura tal-Knisja
[l-Knisja hi rrapprezentata minn persuna li qed tghaddi lil
Gesu tarbija lill-ghatxan. Dan ghaliex filwaqt li tiggieled b'sahhitha
kollha ghall-fqir, il-Knisja ghandha I-ikbar rigal li jagta’ I-ghatx tal-
bniedem: -Ghimmanu-El, Alla-maghna. Gesu jghid lis-Samaritana:
“Min jixrob mill-ilma li naghtih jien qatt izjed ma jkun bil-ghatx” (Gw
4:14). L-isbah ahbar li timla galb il-bniedem hi li Alla jaghti kasu sal-
punt li sar bniedem u ssallab ghalih. Ix-xoghol proprju tan-Nisrani hu li
jaqgta’ I-ghatx il-veru tal-bniedem espress fis-Salm 42:2: “Ruhi ghatxana
ghal Alla, ghal Alla I-haj; meta nigi u nara wic¢ Alla?”. Dettall importanti hu
li I-persuna li ged tirrapprezenta I-Knisja hi wkoll mizzewda. Dan jidher fic-
curkett taz-zwieg. II-Knisja trid turi s-sbuhija ta’ mhabba eterna. Il-bniedem m’'ghandux bzonn imhabbiet i jispiccaw izda
hu ghatxan ghal imhabba li tibga" ghal dejjem. I-Knisja hi xhieda ta’ din l-imhabba li s-sors taghha hu Alla.

ll-figura tas-socjeta

[I-figura tax-xellug turi s-so¢jeta b'ghajnejha maghlugin tiffanga fl-ilma u tahlih filwaqt li ma tahsibx f'dawk li se jigu wara.
L-artist jaghmel il-figura xiha f'sens negattiv ghaliex flok taghti |-hajja, tehodha. II-Papa Frangisku jsejjah lis-socjeta
Ewropea “ghajjiena u xiha, sterili u bla hajja”, filwaqt li jghidilha: “Xi gralek, Ewropa umanista, pjuniera tad-drittijiet tal-
bniedem, tad-demokrazija u tal-liberta?”. Il-flixkun tal-ilma mizmum b'mod sod irid juri l-iskandlu fejn f'hafna paijjizi
I-ghejun tal-ilma, li huma gid pubbliku, ged jinxtraw u jinsterqu jew jigu mniggsa minn kumpaniji privati. ll-flixkun bagaghlu
I-ilma fih. Is-socjeta tinsab f'ghazla: jew se tkompli tahseb biss b’'mod individwalistiku jew inkella se tibda taghti kas tal-
bniedem ghatxan f'kull sens.

L-GHERI “Kont gheri u libbistuni (Mt 25:36)

Din il-pittura, li tigbor go fiha I-Opra tal-Hniena “Libbes lil min hu gharwien”, tizviluppa t-tema li I-ghera principali tal-
bniedem hu meta d-dinjita tieghu tigi mkissra jew michuda. Fi¢-¢entru tal-pittura hemm Zzewg persuni: il-mara tat-triq
u t-tarbija fil-guf. [l-mara tirrapprezenta tant kategoriji li fis-soc¢jeta huma uzati, abbuzati u bla dinjita. Il-mara hi sabiha
fl-apparenza izda bhal donnu d-dehra u d-dmugh ihollu I-maskra li jkollha tilbes fuq barra. L-ghajnejn li jsegwu lil min
ihares huma bhal karba ghall-ghajnuna. Din il-figura ghandha r-raggi li juru I-prezenza ta’ Kristu gheri fiha u fit-tarbija li
ged iggorr. L-idejn tal-mara jzommu I-lizar strett huma espressivi u juru d-dmir li minkejja li d-dija tad-dinjita tat-tarbija
fil-guf hi mghottija, xorta hi Kristu gheri li ghandu jigi mlibbes. [l-mara u t-tarbija fil-guf huma mghottija b'lizar abjad li
jiddependi minn haddiehor jekk jagax jew jghattix I-ghera. Dettall fuq I-id ix-xellugija hu t-tattwagg. Il-kuruna u I-barcode
huma tnejn minn diversi simboli li jintuzaw illum mit-traffikanti ta’ persuni ghal skopijiet sesswali biex jimmarkaw lil
dawn in-nies bhala proprjeta taghhom.

ll-figura tal-Knisja

ghal imhabba oghla. Il-Knisja, li taghraf xjiswa |-bniedem ghal Alla (verita rrapprezentata fil-kurcifiss imdendel mal-
ghonq), tkun tittradixxi lil Kristu jekk ma tipprotegix id-dinjita ta’ kull bniedem f'kull zmien. ll-Mulej, fil-gudizzju universali
skont San Mattew, ma jispecifikax x'rekwiziti ghandu jkollu |-gheri biex inlibbsuh: “Jien kont gheri u libbistuni” (Mt 25:36).
Ma jaghmilx distinzjoni bejn tajjeb u hazin, bejn jemmen jew ma jemminx, bejn Nisrani jew Musulman. Ghalhekk din il-
figura tidher tghatti bil-hlewwa I-ghera f'gest protettiv lil hinn mill-identita tal-gheri. ll-Knisja ma tistax ma tkunx il-lehen
ta’ dawk li ghal xi raguni huma bla vuci.

ll-figura tas-socjeta
[I-figura tas-socjeta tidher tigbed il-lizar
min-naha |-ohra. L-artist ipoggi s-socjeta
f'pozizzjoni ambigwa ghax minn naha
tista’ tkun ged tghatti u min-naha |-ohra
tista’ tigi interpretata li qed tigbed il-lizar
bil-vjolenza biex tnezza'. Is-so¢jeta tista’
jew tiddefendi d-dinjita jew inkella tnezza’
minnha. Is-socjeta tnezza' lill-bniedem meta
tuzah, meta l-ligijietipoggu lill-qgawwi f'pozizzjoni
vantaggjata kontra d-dghajjef. Dettall importanti
hi I-karta tal-€20 li tintgharaf sew. Is-soc¢jeta tnezza’
lill-bniedem meta I-flus isiru l-alla u l-iskop, filwaqt li
I-persuni jsiru mezz. ll-flus bhal fil-Passjoni ta’ Kristu
jintuzaw biex ibighu, joqtlu u sahansitra jaghlqu halq il-
verita.

IL-MARID “Kont marid u gejtu tarawni” (Mt 25:36)

II-figura c¢entrali hi mara anzjana li tirrapprezenta lill-persuni
kollha vulnerabbli jew morda b’kull tip ta’ mard. Il-harsa tal-anzjana,
ghalkemm diretta lejn min ihares, hi wkoll kemxejn mitfija, ghajjiena u
kwazi mitlufa. Din il-harsa bhal trid tfakkar lil min ihares li I-abbandun tal-
marid hu tbatija ikbar minn kull marda. L-ghajnuna tax-xjenza tasal biss
sa certu punt: id-djanjosi u, jekk possibbli, kura. 1zda l-imhabba ta’ min jogghod mal-marid kapaci tfejjaq anki I-qalb.
[I-libsa tal-isptar turi I-faqgar li I-mard ipoggi lil kull persuna fih. Is-salib juri t-tbatija tal-marid, b’'mod spec¢jali I-ugigh, is-
solitudni u I-biza’.

ll-figura tal-Knisja
[I-Knisja hi rrapprezentata minn persuna li bl-id fuq l-ispalla qed tfarrag lill-marid u bl-id I-ohra ged tipprezenta I-verita
tas-Salib glorjuz. Dan is-salib jirrifletti t-teologija tal-Passjoni skont San Gwann fejn I-ikbar mument ta’ glorja ta’ Kristu
jinsab fuq is-salib: “Meta nkun merfugh mill-art nigbed il-bnedmin kollha lejja” (Gw 12:32). Alla mhux monstru li
jiehu gost bis-sofferenza taghna, izda t-tbatija tezisti, u biex il-bniedem ma jiddisprax, hu li hu Alla, tghabba bil-mard
taghna. Is-salib mhux biss mewt izda jwassal
ghall-hajja. San Pawl jghid: “ll-predikazzjoni tas-
salib hija bluha ghal dawk li jintilfu; imma ghal
, dawk li jsalvaw, ghalina, hi I-qawwa ta’ Alla”
(1 Kor 1:18). Quddiem it-tbatija I-bniedem
jinfixel u jipprova jilloppja ruhu billi jahrab
u jispicca jikkawza iktar tbatija. Il-Knisja trid
turi li I-ghaqda mas-salib ta’ Kristu taghmel
sens u taghti |-paci.

ll-figura tas-socjeta
Is-socjeta hi rrapprezentata minn mara liebsa maskra
li dan iz-zmien nassocjawha mal-Covid-19. Din il-marda
kkawzat tant distanza, solitudni ta’ persuni li refghu I-mard
u I-mewt wahedhom. ll-mara ged thares lejn arlogg. Ninsabu
fiz-zmien tal-ismartwatch. 1zda s-socjeta ma nafux ghalfejn
ged thares lejn l-arlogg. Jista’ jkun ghax ged tiggieled biex issib
il-hin biex tikkura lill-anzjana. Jista' jkun li xebghet hdejha u trid
titlaq. Jista' jkun ukoll li ghandha seba’ mitt sena biex |-anzjana
tmut u ma tibgax piz u forsi wkoll imissha I|-wirt. Dettall i jingara
biss mill-grib hu I-arlogg li jimmarka I-hin waranofsinhar. Dak hu I-hin
li skont l-evangelista Gwanni, Kristu jgarrab il-kundanna u I-passjoni
tieghu. IlI-hin irid juri li I-marid jinsab fis-siegha tas-salib. Ghalhekk is-
socjeta tinsab f'ghazla: jew se tikkura I-marid, jew se tipparkjah f’lkamra
sal-mewt, jew toffrilu soluzzjonijiet iddisprati miksija b'hafna kliem helu.



